n Drogetenitturri | 1994ko Abendua

ZUTIK JARRAITZEN DU

"Bide bat, horixe baino ez
da, bide bat... eta guk, bestela-
ko nahirik gabe, Ermuko Udal
Antzerki Tailerrak azken bost
urteotan egin duen bidea era-
kutsi nahi dugu". Hitz xinple
hauekin aurkeztu zuten Taile-
rreko partaideek hil honen
10etik 18ra bitartean burutu du-
ten bostgarren urteurrenaren
homenezko ekitaldiak.

Dena den, bost urte hauek,
Antzerki Tailerrak 1989an ha-
sitako ziklo berri baten errepa-
soa besterik ez lirateke izango,
tailerra bera 1980an jaio bai-
tzen, Euskal Herri mailan ain-
tzindaria izanik antzerki mun-
duko barrenen irakaspenean.

Geroa antzerki taldea izan
zen garai hartako Eibar-Ermua

zen edozein antzeztalderentzat
antzerki munduan formaturiko
jendea bereganatzea.

Garai hartako zuzendaria,
egun oso ezaguna dugun Paco
Obregon izan zen, eta bere es-
ku etorri ziren Chejov-en "El
Oso" edo "Peticion de mano"
bezalako muntaiak. Garai har-
tan ere, Tailerraren arteko par-
taideen artean lehen diferen-
tziak somatzen hasi ziren, eta
hiruzpalau urte pasa ondoren
argi geratu zen erdiprofesional-
duriko eta ikaskinen arteko di-
ferentzia areagotuz zihoala.

Urte batzuetako parentesia
eta gero, berriz ere 1988an, Ge-
roa taldeko partaideen bultza-
dak martxan jarri zuen Antzer-
ki Taldea. 30 bat lagun elkartu

Antzerki tailerrekoek Udaletxeko ganbara eskenatoki bihurtu dute

Antzerki Tailerraren benetako
bultzatzailea. Tailerraren ordu-
ko xede nagusia aktoreak for-
matzea zen, esan bezela, ez
baitzegoen bestelako antzerki
eskolarik, eta zaila gertatzen

ziren urtebetez antzezpena eta
antzerki munduko hainbat eta
hainbat gauza ikasteko. Ilusioa
ez zitzaien falta. Berriz ere
martxan zegoen Tailerra. Hala

- eta guztiz ere, zerbait falta zi-

EUATko partaide bat mundatutako erakusketan.

tzaien, eta zerbait hori antzez-
pen bat zen, muntaia bat, Geroa
taldeko Izaskun Asua eta Al-
fonso Torregrosa tailerraren or-
duko arduradunek eskeini ez
zezaketena.

1989an gertaturiko Ricardo
Combi zuzendari argentinarra-
ren etorrerak puntu eta aparte
nabaria ekarri zuen Tailerraren
martxan. Aurreko urtean sartu
ziren 30 pertsonetatik zortzi
besterik ez ziren geratzen, aipa-
turiko muntaiaren ezak beste
guztiak desanimatu baitzituen.
Combirekin ordea, garai berri
baten hasiera etorri zen. Bost-
garren urteurrenaren ospakizu-
nen aitzakiak, azken bost urte
hauetan burutu diren ikastaro,
ikuskizun, jardunaldi eta mun-
taiak dira, zeintzuetan 150 per-
tsona baino gehiagok hartu bai-
tute parte.

Zuzen jokatu nahi izanez
gero, normalena zatekeen ha-
margarren urteurrena ospatzea
bostgarrena baino. Dena den,

diotenez "aukera ez da kasua-
la, ez arbitrarioa ere, eta are
gu-txiago baztertzailea, iraga-
nak oraina sortzen bait du".
EUATKk xede eta espektatibaz
hornituriko ziklo berri bati ekin
dio kolektibo gisa, aurreragoko
garaiekin parekatuz ezberdina
dena, baina zalantza ugari edu-
kita ere, ilusio bakar bat -ant-
zerkia noski- mantenduz.

Tlusio hori izan da eta da
oraindik ere EUAT bizirik
mantentzen duena. Ilusio hau
dela medio, 1989an estreinatu
zituzten "Hablame como la Ilu-
via y dejame escuchar..." eta
"Como un juego... todavia"
muntaiak. Urrengo urtean "Jui-
cios sin prejuicios" antzezlanari
tokatu zitzaion, eta ordudanik
hona "Rescate en el Pais de los
Colores", "Ortzadarraren kon-
daira" eta "Lysistrata" antzez-
penak ikusgai izan ditugu.

Aurten, dena den, ez da
muntaia berririk prestatu. Ezin
izan da antzerki ikastarorik bu-

e Jantziak egiten dira
® Ebaketa ta jantzigintzazko
klaseak ematen dira

\\Goienkale, 9 «TiIf. 17 44 69 /

Drogetenitturri | 1994ko Abendua n

rutu eta ezta pentsatu ere inolako
antzerki festibalik edo homenal-
dirik prestatu. Izan ere, bostga-
rren urteurren honen antolatzea
etorri da Antzerki Tailerrekoek
ez dutelako nahi izan urte osoa
ezerezean igaro, entseiatzeko
edo lan egiteko inolako lokalik
izan ez arren.

Beraiek dioten bezala, "gaur
eguneko egoera ez da zorion-
tsuenetarikoa. Aurrekontuen
murrizketa, Udal Ateneoaren ix-
tea, lan egiteko leku baten gabe-
zia dira, besteak beste, kolekti-
boak berak ezarritako dinamika
nabarmen galgatu duen erreali-
tateak sortutako egoerak. Aba-
gune hori jakinik, baina beti ere
neketik urruti, inertziaren inda-
rrari gure egin nahia kontrajart-
zen diogu, horixe baita hazten
Jarraitu ahal izateko ezagutzen
dugun bide bakarra".

EUATkoek hil honetan bu-
ruturiko ekintzekin bilatu nahi
izan dutena zera izan da: "hemen
gaudela eragozpenei aurre egi-
nez, hemen gaudela esateko eta
agertzeko prest. Bizirik sentitze-
arren antolatu dugu bostgarren
urteurren hau, zutik jarraitzen
dugulako, eta aldi berean zen-
baiti aditzera emateko orain ho-
rrela ez geundekela beste politi-
ka bat mantendu izan balitz".

Antzerki Tailerrekoek argi
dute beraien muntaiak ez direla
ez, egin daitezkeen onenak,

nahiz eta estatu mailan hainbat
sari jaso. Beraiek dakitena zera
da, azken urte hauetan nolabaite-
ko zaletasun bat sortzen ari zela
herri mailan, antzezpen guztie-
tan aretoak beteaz.

Ezin uka daiteke gauza haue-
tarako Ermua beste herrien arte-
tik desberdintzen dela. Kolekti-
bo eta elkarte bereziak ditu. He-
rriko bizilagunek, barrutik zein
kanpotik, antzerki kolektiboa
bezelako beste hainbat taldere-
kin bat egiten dute, elkarekintza
0so berezi bat eraginez. Dinami-
ka eta kimika hau da, izan ere,
Antzerki Taldeak argi erakutsi
nahi diona Udalari, bere bizitza-
ren azken bost urteotako errepa-
sua eginez.

EUATKk bere baitan sentitzen
du erdi jota dagoela, lokalik ga-
be, Ateneorik gabe eta bestelako
laguntzarik gabe ezin baitu
iraunbizitzeaz aparte besterik
egin. Tente darrai, hori bai, bai-
na ezin ditu bizia puztutzen diz-
kion ikastaroak eta antzerki
muntaiak aurrera atera. Horrega-
tik zera eskatzen dute, besterik
gabe "Udalak bere ateak orain
dauzkana baino pixkat gehiago
zabal diezazkigula, gure aldetik
daukagun guztia jarriko bait du-
gu Ermuko Udal Antzerki Taile-
rrari behar duen etorkizuna
emateko".

Inaki Moreno
Santos Vega

Fuskararen erreferentzi berria

Lanek iraun duten bitarte-
an pertsona asko pasa izan da
bertatik. Batzuk zer izango
zenaren jakin nahiak mugitu-
ta, beste batzuk, inplikatue-
nak, noiz bukatuko irrikitan.

Urteetan zehar amets zo-
ragarri bat izan dena errealita-
te bihurtu da dagoeneko, eta
ospatu nahian hainbat ekintza
prestatu dituzte AEKko ardu-
radunek: "Kutsidazu bidea
Ixabel" izeneko liburuaren
aurkezpena eta inaugurazio
ofiziala, nola ez!

Kanpotik duen estilo polit
eta originalak, barruan egune-
roko klaseetan egiten den la-
naren ispilua dirudi.

Kanpoko itxura erakargarria
SANTOS VEGA

Barruan, lanari eta euskarari ekinez. SANTOS VEGA
Zorionak eta Ongi Etorri

Kaltxango Euskaltegia!
Bea Narbaiza

Hauxe duzue hemendik
aurrera euskararen ezinbeste-
ko erreferentzia.

